
				ఈ పుట అచ్చుదిద్దబడ్డది



	వ.	
యక్కన్యక తలవరులం జూచి యిట్లనియె.

	క.	
పరదేశుల మీరాతిరి

పురమున నిచ్చోట నిద్రపోయినతరి మ

ద్వరుఁ బాము గఱచె వీనికి

గరుణన్ విషవైద్య మిచ్చి కావరె యనుచున్.

	క.	
పలవింపఁ గొన్నిమందులు

తలవరు లాతనికి బెట్టఁ దత్ఫణి విషమున్

దొలఁగినవలె నుత్థితుఁడై

యలి కుంతలఁ గొనుచు నయ్యుదారునికడకున్.

	వ.	
చని యక్కన్యకం దెచ్చితి, మి మ్మిరువుర బాణిగ్రహణంబు వొనరించెద ననిన, నిరువురు సంతోషించుటయు నయ్యుదారుననుమతి నక్కాంత నింటి కనిపి వాఁడునుఁ దానునుం గూడుకొని.

	చ.	
బలపముఁ గావిచీరములబంతి కసీఁసపుగోక, చొక్కుమం

దుల ముడి సన్నిసంహతి చతుష్టము దీపవిరోధిపేటి కు

క్కలవదనంబు కట్ట సెలకట్టియ, మాఱుశిరంబు సన్నచె

ప్పులు దొనకోల వాలుకయు భూషణరాజిగఁ జోరమూర్తియై.

	వ.	
ఆవైశ్యు నింటికిం జని.

	ఆ.	
గోడవ్రాఁత వ్రాసి కూర్చుండి భూమికి

మ్రొక్కి గోడ నేల చెక్కి త్రవ్వి,

కనుమ చేసి లోనఁ గాళ్ళులను మునుసాచి,

యరసి చొచ్చి యర్థమంత దేవి.



	 187





	చ.	
అనుపమవస్తువుల్ గొనుచు నంగడికిన్ గొని తేర నారెకుల్

గని పరతేర నగ్రమున గంధగజేంద్రము నిద్రవోవ, నం

తను బడఁడ్రోచి యేనుఁగు నదల్చుచు వెక్కి భటాలిఁదోలి వై

శ్యుని శుభగేహముల్ చదిసి యున్నతభూజము కొమ్మవట్టుచున్.

